
BINNENST’ BÛTEN

SIDI HARAZEM 2  (PIET FIOOLE)

lânskip dêr’t
alle emoasje út
weiband is
alle taal oan
ûntfytmanne

sljocht
de hichten
flak 
de delten

ûnferweechlik
de ferstowings 

ôfrjochte romantyk

THE RED WALL  (SIET ZUYDERLAND)

mei rjocht en reden
neame se dizze fasade
dit twadiminsjonale gebou
de reade muorre

tsjin ’e gevel
in trep   foar de foarm
losse liedingen
tichte kontaktdoazen

twa triedsjes   kabels yn werklikheid
ferbine de loaze romte
mei neat   fjilden
noch wegen noch minsken

wat oars brocht de eigner
ta dit monogroom fertoan
as kleur
bekenne yn ’e leechte

STILLEVEN ‘IN LICHT GEVANGEN’ (HANS ANDRINGA)

stiller as dit
kin it libben net wurde
trije reade appels

dêr ’t de râne 
fan ‘e skaal 
trochhinne skimeret

allinne 
al dat wyt
al dat ljocht

RITA   (FRANS EVENHUIS)

ûntspand heldin
fan it wite doek

sjoch

in keppel geiten
robynreade weagen

koalswarte dowen
heal sletten

in keppel skearde skiep
pearelwyt uteraard
achter in skarlekken lint

twillingjongen fan gazellen
dy’t tusken leeljes weidzje
swartsatinen gloaiïngs 

sensueel smeulende sigaret 
(dêr’t de skrift net fan sprekt)

omseame dream
man made 

PROJET POUR UN LIVRE V   (ALBERTO GIACOMETTI)

skouwe 
each
opslach

     
de wrâld 

de wrâld
de minske 

in wolf

lykas

bywenner
en      passant   
voit et vient

faach 
fertroude

      
flechtige 

   
frjemde

skru
tene                skym 


